
Ден соолугунун мүмкүнчүлүгү чектелген адамдар – 

коомчулуктагы азчылыктын бир тобу болуп саналат. 

Аларга тейлѳѳ кызматтары толук кандуу кѳрсѳтүлбѳй кѳп 

учурларда коом тарабынан четтетилип келишет. Алардын 

кѳпчүлүгү коомчулуктан бѳлүнүп, жакырчылыкта кайрым-

дуулук жолу аркылуу келген жардамдар менен жашашат. 

Ушундай басмырлоолордон улам ден соолугунун мүмкүнчү-

лүгү чектелген адамдар коомдук жайларга баруу, ал тур-

гай билим алуу, ишке орношуу сыяктуу мүмкүнчүлүктѳрүн 

жүзѳгѳ ашырууда адам жана жарандык укуктары чекте-

лип калат. Бириккен улуттар уюмунун ѳнүктүрүү програм-

масында адамдардын жѳндѳмдүүлүгүн жогорлатып ѳстү-

рүү боюнча аныктоолор каралган. Алар: укуктук базага 

жана саясатка туура келген шарттарды түзүү, институ-

ционалдык ѳнүгүү, анын ичинде ден соолугунун мүмкүнчү-

лүгү чектелген адамдардын жамааттарынын катышуу-

сун, адам ресурстарын ѳнүктүрүү жана башкаруу систе-

масын бекемдѳѳ. Жѳндѳмдүүлүктү жогорулатуу - узак 

мөөнөткө жүргүзүлүүчү үзгүлтүксүз процесс. Ал процесс-

те бардык кызыккан тараптар катышышат (министрлик-

тер, жергиликтүү башкаруу органдары, кесиптик ассоциа-

циялар, мамлекеттик эмес уюмдар, окумуштуулар ж.б.). 

Негизги сөздөр: жеткиликтүү, укук, кепилдик, жѳн-

дѳмдүүлүк, чектөө, басмырлоо, тоскоолдук, укуктук-че-
немдик актылар, ден соолук, майыптуулук. 

Лица с ограниченными возможностями здоровья - 

это большие группы меньшинств, которым не хватает ус-

луг и которые по большей части игнорируются обществом, 

они живут в изоляции, сегрегации, бедности, через благо-

творительность и зачастую вызывая жалость. Из-за дис-

криминации они не ходят в общественные места, лишены 

или ограничены прав человека и гражданина. Зачастую они 

лишены возможности получения образования и трудоуст-

ройства. Программа развития Организации Объединенных 

Наций определяет наращивание потенциала как создание 

благоприятной среды с соответствующей политикой и 

правовой базой, институциональное развитие, включая 

участие сообщества (лиц с ограниченными возможностя-

ми здоровья), развитие людских ресурсов и укрепление сис-

тем управления. Наращивание потенциала - это долгосроч-

ный, непрерывный процесс, в котором участвуют все заин-

тересованные стороны (министерства, местные органы 

власти, профессиональные ассоциации, неправительствен-

ные организации, ученые и другие). 

Ключевые слова: доступ, права, гарантия, потен-

циал, дискриминация, нормативно-правовые акты, ограни-

чение, здоровье, барьер, инвалидность. 

Persons with disabilities are large minority groups that 

lack services and are largely ignored by society, they live in iso-

lation, segregation, poverty, through charity and often causing 

pity. Because of discrimination, they do not go to public places, 

are deprived or limited of human and civil rights. They are often 

deprived of opportunities for education and employment. The 

United Nations Development Program defines capacity building 

as creating an enabling environment with appropriate policies 

and legal frameworks, institutional development, including com-

munity participation (persons with disabilities), human resource 

development and strengthening governance systems. Capacity 

building is a long-term, continuous process involving all stake-

holders (ministries, local authorities, professional associations, 

non-governmental organizations, academics, and others). 

Key words: access, rights, guarantee, potential, discrimina-

tion, normative legal acts, disability, barrier, health, limitation. 

Кыргыз Республикасында ден соолугунун мүм-
күнчүлүгү чектелген адамдар өздөрүнүн өнүүгүсүнө 
жана жарандык, саясий, экономикалык, социалдык, 
маданий укуктарын толук кандуу колдонуусуна бир 
топ кѳйгѳлѳр тоскоолдук жаратат. Булар көбүнчө коо-
мубуздагы билбестик жана бей калыс пикирлер, маа-
лыматтулуктун жоктугу менен байланышкан. Муну 
кабыл алышкан укуктук-ченемдик актылар менен 
байланыштырсак болот. Алар: 

- майыптардын укуктары жөнүндө конвенция [1]; 
- «Ден соолугунун мүмкүнчүлүгү чектелген адам-

дардын укуктары жана кепилдиктери жөнүндө» мый-
замы [2]; 

- «Кепилденген мамлекеттик минималдык социал-
дык стандарттар жөнүндө» мыйзамы [3]; 

- «Мамлекеттик социалдык буйрутмалар жөнүн-
дө» мыйзамы [4]; 

- Ден соолугунун мүмкүнчүлүгү чектелген адам-
дар бөлмөдө жүрүүчү майыптар – коляскасы менен 
камсыз кылуу тартиби жөнүндө жоболор [5]; 

- Жаранды ден соолугунун мүмкүнчүлүгү чектел-
ген адам катары таануу же аныктоо жөнүндө жобо [6] 
ж.б. 

Жогоруда көрсөтүлгөн ченемдик актылар ден 
соолугунун мүмкүнчүлүгү чектелген адам дарга бол-
гон мамлекеттик саясатты аныктайт. Алардын башка 
жарандар менен бирдей эле, теӊ укуктуу болуусун 
камсыздайт. Бирок учурда коомубузда ден соолугу-
нун мүмкүнчүлүгү чектелген адамдар жашоосунда 
кабылган чектөөлөрдү жоюуда, ыӊгайлуу шарттарды 
түзүүдө, теӊ укуктуу болуусуна багытталган укуктук 
актылар ишке ашпай жатат. 

Ден соолугунун мүмкүнчүлүгү чектелген адам-
дар үчүн жалпы жеткиликтүүлүк - бул коомдогу жа-
шоонун баардык тармактарында бирдей укукта толук 
катышууга мүмкүнчүлүктөргө ээ болуу үчүн кезде-
шүүчү маданий, физикалык, социалдык жана башка 
тоскоолдуктарды жоюуну билдирет. 

Ден соолугунун мүмкүнчүлүгү чектелген адам-
дарга ишке орношуу мүмкүнчүлүгү да жеткиликтүү 
эмес, ал эми ишке орношкондор төмөнкүдөй көйгөй-
лөргө туш болушат: 

- жумушта түзүлгөн шарттар; 
- жумушка барып келүү үчүн жеткиликтүү коом-

дук транспорттордун ыӊгайсыздыгы; 
- алардын жѳндѳмдүүлүгүн билбестик [7]. 
Кыргыз Республикасынын баш мыйзамынын 16- 

беренесинде бардык жарандар жынысы, рассасы, 
тили, майыптыгы, этноско таандыгы, диний көз кара-
шы, жашы, саясий жана башка көз караштары, жара-
луусу, мүлктүк жана башка абалдары, жагдайлары бо-
юнча кодулоого алынышына мүмкүн эместигине ке-
пилдик берет [8]. 

Кыргыз Республикасынын Конституциясы мам-
лекеттин карамагында, аймагында жашап жаткан 
адамдарды сыйлоо менен алардын укуктарын жана 
эркиндигин камсыз кылат. 

Ал эми бул мыйзамдын ден соолугунун мүмкүн-
чүлүгү чектелген адамдарга колдонулуусу үчүн эӊ 
биринчи кезекте жеткиликтүүлүктү камсыз кылуу ке-
рек. Жеткиликтүүлүктүк бул адамдаар колдонгон 
ченемдик актыларында бекитилген укуктарынын, 
шарттардын, тейлөө кызматтарынын даражаларын 
билдирүүчү, сүрөттөчү термин. Ден соолугунун мүм-
күнчүлүгү чектелген адамдардын укуктарынын жет-
киликтүүлүгүнѳ ѳзгѳчѳ кѳӊүл буруу зарыл. Анткени 
алардын медициналык тейлѳѳ борборлоруна, мекеме-
лерге, коомдук транспортторго, жайларга, маалымат-
туулукка ж.б. багытталган жеткиликтүүлүккѳ болгон 

муктаждыгы атайын түзүлгѳн шарттар, жабдуулар 
аркылуу жүзѳгѳ ашырылат.  

Жеткиликтүүлүктүн бирден бир аспектиси бо-
луп кыска аралыкта маалыматтын жеткиликтүүлүгү 
жана интерфейсти колдонуунун ыӊгайлуулугу болуп 
саналат. 

Көпчүлүк өлкөлөрдө бул ар түрдүү демилгелер-
дин, мыйзамдардын, жоболордун келип чыгышына 
алып келген. Алар болсо интернетке жана телефондук 
системаларга жеткиликтүү баада жалпы кирүү мүм-
күнчүлүгүн камсыз кылат. 

Маалымат технологияларынын ден соолугунун 
мүмкүнчүлүгү чектелген адамдардын жашоо-шартта-
рын жакшыртуудагы жетишкендиги бул үндүн кош-
тоосу менен башкарылуучу майыптар үчүн чыгарыл-
ган коляска болуп саналат. 

Майыптык башкарылуучу коляскалардын техно-
логиясы биринчи жолу 1977-жылы жогорку мобил-
дүүлүктү камсыз кылуу үчүн иштелип чыккан. 

Мында оригинал нускасында джойстигтер сис-
темасы сегиз буйрукту модул менен алмаштырылган. 
Кийинки көптөгөн жабдуулардын технологиясы 
ушул алгачкы жолу иштелип чыккан түрүнөн тараган. 
Мүмкүнчүлүгү чектелген адамдарга медициналык 
кызматтар жеткиликтүү болуш үчүн майыптуулуктун 
ар бир түрүнө ар кандай жабдуулар керектелет.  

Транспорттогу жеткиликтүүлүк бул кѳздѳгѳн 
жерге эч кандай тоскоолдуксуз жетип алуу болуп са-
налат.  

 Жеткиликтүүлүктөгү шартта жашаган адамдар 
өздөрүнүн каалаган жерине тез эле жетип алышса, 
ошол эле учурда жетүүгө кыйын шарттагы жерлерге 
баруу үчүн кѳп убакыт талап кылынат. Мунун себеби 
коомдук транспорттун аздыгы жана жеткиликтүү 
эместиги, үзгүлтүксүз жүрбөгѳндүгү менен байланы-
шат. Буларга коомдук автобустар жана маршруттук 
таксилер кирет.  

Ден соолугунун мүмкүнчүлүгү чектелген адам-
дарга жолдордогу шарттар жокко эсе. Тротуарлар же-
тишпейт. Аялдамаларда, темир жол станцияларынын 
платформаларында, тепкичтерде, тротуарларда, жер-
дин үстүнкү катмарын көрсөтүүчү текстураланган ин-
дикаторлор жөнүндө айтуунун кажети жок. Алар ден 
соолугунун мүмкүнчүлүгү чектелген адамдарга 
жардам алууга өтмѳлѳрдөн божомолдоп өтүүго жана 
эркин жүрүүгѳ шарт түзмөк. 

Кээ бир автобустардын жана таксилердин айдоо-
чулардын ден соолугунун мүмкүнчүлүгү чектелген 
адамдарга болгон сый-урматы жана алар жөнүндөгү 
маалыматтын жоктугу тынчсыздандырат. Ден соолу-
гунун мүмкүнчүлүгү чектелген жүргүнчүлөрдү авто-

буска жана маршруттук таксиге салуу үчүн жана тү-
шүрүү үчүн эч кандай шарттар каралган эмес, ошон-
дуктан алар такси жалдоо менен көп чыгым болушат. 

Курулуп бүткөн үйлѳр, мекемелер ден соолугу-
нун мүмкүнчүлүгү чектелген адамдарга жеткиликтүү 
эмес. Майыптардын укугу жөнүндө конвенциянын 9-
беренесинде көрсөтүлгөн кепилденген, эрежелер сак-
талган эмес. 

Ошого карабастан, кээ бир типтүү үйлөрдүн дол-
боорлорунда жеткилүүктүлүктүн негизги талаптары 
киргизилген. Алар: пандустар жана майыптар коляс-
касы өтө турган эшиктердин туурасынын кенендиги. 

Ден соолугунун мүмкүнчүлүгү чектелген адам-
дарга медициналык кызматкерлердин мамилеси да 
тынчсыздандырат. Мындай кѳрүнүштѳр кээде меди-
циналык кызматкерлер тарабынан мүмкүнчүлүгү чек-
телген адамдарга карата жасалган орой жана басынт-
кан мамилелеринде кездешет. Ушундай жагдайларга 
кѳбүнчѳ акыл эси жактан мүмкүнчүлүгү чектелген 
адамдар кабылышат. 

Мүмкүнчүлүгү чектелген адамдар үчүн реабили-
тациялык тейлөөлөр профилактикалык кам көрүүлөр, 
ыкчам диагностикалоо жана дарылоо дайыма жүргү-
зүлүп турушу зарыл, бирок ал бизде жокко эсе. Кли-
никаларда комплекстик тейлөө үчүн аудиологдор, 
психологдор, оптомесристтер, эрготерапевтер жана 
башкалардан турган кесипкөй медиктер болуусу ке-
рек. Ден соолугунун мүмкүнчүлүгү чектелген адам-
дарга каралашып, жардам берип жаткан башка үй-
бүлөө мүчөлөрүнө кэп кеӊеш берүүгө медециналык 
кызматкерлер жеткиликтүү дэӊгээлдеги квалифика-
цияга ээ эмес. 

Пайда болгон көйгөйлөрдү чечүү үчүн аймактык 
консультативтик ден соолугу комитети менен абдан 
тыгыз кызмат кылуу талап кылынат [9]. Майыптар-
дын укугун коргоо жөнүндөгү Конвенсиянын 9-бере-
несинде айтылгандай: 9-берене - жеткиликтүүлүк. 

Катышуучу мамлекеттер төмөнкүлөр тиешелүү 
чараларды кабыл алуусу керек: 

А) калк үчүн ачылган жана сунушталган тейлөө 
кызматтарынын жана объектилеринин, жеткиликтүү-
лүгүн камсыздоочу минималдуу стандарттарды жана 
жетектөөчү багыттарды иштеп чыгуу, аларды ишке 
ашыруу жана көзөмөлдөө; 

Б) Калк үчүн өздөрүнүн объектилерин жана тей-
лөө кызматтарын ачылган жана сунуштарын билди-
рип жаткан жеке менчик ишканалар майыптар үчүн 
болгон жеткиликтүү аспектерин эске алуу менен бир-
ге камсыздоо; 

В) Майыптарга кездешүүчү жеткиликтүүлүктүн 
көйгөйлөрү боюнча бул ишке тартылган баардык жа-
рандар менен түшүндүрүү иштерин уюштуруу; 

Г) Калк үчүн ачылган имараттарды жана башка 
объектилерди Брайль ариби менен жеӊил окуу үчүн 
түшүнүктүү форма менен жабдуу; 

Д) Калк үчүн ачылган имараттарды жана башка 
объектилердик жеткиликтүүлүгүн жеӊилдетүү үчүн 
ал жерлерге жардамчылардын ар түрдүү тейлөө кыз-
матын көрсөтүү; 

Е) Майыптар үчүн маалымат алууну камсыздоо-
чу ар түрдүү формадагы жардамдарды жана колдоо-
лорду өнүктүрүү; 

Ё) Жаӊы маалыматтык коммуникативдик техно-
логияларга жана системаларга интернетке майыптар-
ды кирүүсүнүн жеткиликтүүлүгүнө колдоо көрсөтүү; 

Ж) Алгачкы жеткиликтүү маалыматтык комму-
никативдик технологиялардын системалардын жай-
ылтышына, иштелип чыгуусуна колдоо көрсөтүү; 
мында бул технология менен системалардын жетки-
ликтүүлүгү минималдуу чыгымдары менен ишке 
ашуусу керек.  

Тилекке каршы бүгүнкү күндө ден соолугунун 
мүмкүнчүлүгү чектелген адамдар кабылган тоскоол-
дуктарды жана көйгөйлөрдү чечүү үчүн багытталган 
иш-чаралар жүзѳгѳ ашпай жаткандыгы ѳкүндүрѳт. 
Акыркы маалыматтарга карата Кыргыз Республи-
касында 2018-жылы үчүн эле ден соолугунун мүм-
күнчүлүгү чектелген адамдардын саны 181 миӊге 
жеткен. Алардын саны жыл сайын өсүүдө жана 2011-
чи жылдан, 2018-жылга чейин 21,5% - көбөйгөн. 

Кыргыз Республикасындагы калктын демогра-
фиялык өсүүчү ден соолугунун мүмкүнчүлүгү чектел-
ген адамдарынын санынын көбөйүсүнө алып келүүдө. 
Майып адамдар калктын жалпы санынын 3% - түзөт. 

Майыптардын укуктары жөнүндө конвенсиянын 
17-беренесинде: «Мүмкүнчүлүгү чектелген ар бир 
адам, башкалардай эле сый-урматка, физикалык жана 
психикалык кол тийбестикке укуктуу» деп жазылган. 
Ушундан улам ден соолугунун мүмкүнчүлүгү чектел-
ген адамдардын көйгөйлөрүн чечүүнү актуалдаш-
тыруу керек. Анткени актуалдаштыруу ал көйгөйлөр-
дүн чечилишине, иштелип чыгуусуна, алардын баар-
дык саясий, экономикалык тармактардагы програм-
маларын жана саясаттарын баалоого жана монито-
ринг жүргүзүүгө жардам берет. 

Ошондуктан интеграция менен дифференциясы 
бирин бири толуктап турган системалар болуп өнү-
гүүдө олуттуу көӊүл бурууну талап кылат. Мамлекет-
тик деӊгээлдеги зарыл аткарылуучу иштер: 

- мүмкүнчүлүгү чектелген адамдарга болгон 
басмырлоону түп тамыры менен жок кылуу; 

- ден соолугунун мүмкүнчүлүгү чектелген адам-
дарга комплекстүү жана тосколдуксуз тейлөө кызмат-
тарынын түзүп берүү жана камсыз кылуу; 

- мүмкүнчүлүгү чектелген адамдарга жалпы жет-
киликтүүлүктү камсыз кылуу; 

- айыл жергесинде өтө аялуу топторго, башкача 
айтканда балдарга, жаштарга, айымдарга жана ден 
соолугунун мүмкүнчүлүгү чектелген адамдарга өзгө-
чө көӊүл буруу; 

- социалдык программаларды иштеп чыгууда 
жана аларды ишке ашырууда ден соолугунун мүмкүн-
чүлүгү чектелген адамдардын, тиешелүү жарандык 
коомдорду тартуу, жамааттардын катышуусун кам-
сыздоо; 

- бийликтин ар кайсы бутагындагы тармактар 
арасында кызматташууну камсыз кылуу; 

- мүмкүнчүлүгү чектелген адамдардын уникал-
дуу керектөөлөрүн канааттандыруу. 

Жогорууда көрсөтүлгөн иштерди аткаруу үчүн 
уюмдар менен, ден соолугунун мүмкүнчүлүгү чектел-
ген адамдар менен, мамлекеттик эмес уюмдар менен, 
мамлекеттик бөлүмдөр менен документтерди иштеп 
чыгуу боюнча консультацияларды өткөрүү зарыл. Ал 
документтер ден соолугунун мүмкүнчүлүгү чектел-
ген адамдардын жашоосуна тиешелүү бардык маселе-
лерди камтыган жана тейлөө кызматтарын түзгөн до-
кумент болуусу керек. Андан тышкары башка каты-
шуучулар менен өнөктөштүк негизде биргелишип иш 
алып баруу керек. Мында ал программалар менен иш-
чаралар майыптардын ар түрдүү топторунун керек-
төөлөрүнө жооп берүүсү керек. 

Майыптардын укугу жөнүндө Конвенциянын 
19-чу беренесинде төмөнкүдөй жазылган: 

Бул Конвенцияга катышкан мамлекеттер баар-
дык майыптардын адаттагыдай жашоого теӊ укукту-
гун, башка адамдардай эле тандоо укугуна ээлигин 
таанышат. 

Ал мамлекеттер майыптар үчүн бул укуктардын 
толук кандуу иштешине, майыптардын жергиликтүү 
жамаатарга тартылышына жана киргизилүүшү үчүн 
эффективтүү жана тиешелүү иш-чараларды ишке 
ашырышат. 

Ден соолугунун мүмкүнчүлүгү чектелген адам-
дарды ишке орноштуруу маселесине өзгөчө көӊүл бу-
рууну талап кылат. 

Бул документтин негизги максаты бул ден соо-
лугунун мүмкүнчүлүгү чектелген адамдарга жумуш 
ордуларына шарттарды түзүп берүү жана адам ре-
сурстарынын алкагында адилетүү саясаттын жана 
практиканын негизин камсыздоо болуп эсептелет. 
Бул акты менен мүмкүнчүлүгү чектелген адамдар, то-
лук кабардар болуусу керек. 

Коомдогу билим берүү, окутуу жана маалымдуу-
лук. 

Коомчулуктун ден соолугунун мүмкүнчүлүгү 
чектелген адамдардын көйгөйлөрү жөнүндөгү маалы-
матынын аздыгы жана майыптарга болгон жеткилик-
түү эместиги негизги көйгөйлөрдү түзөт. Ушул маа-
лыматтын аздыгы, билимдин жетишсиздиги ар кан-
дай туура эмес жүрүм турумдарга алып келет. Коо-
мубуздагы терс пикирлер менен майыптарга жасаган 
мамилелерибиз мурункудай эле аларга иш табууда 
жолтоо болуу менен аларды социалдык артыкчылык-
тарга гана көз каранды кылып коёт.  

Ошондуктан ден соолугунун мүмкүнчүлүгү чек-
телген адамдардын көйгөйлөрү жөнүндө маалымат-
туулуктун деӊгээлин жогорлатуу зарыл. 

